
 
 
 

Cymreictod | Parch | Tegwch | Rhagoriaeth | Lles 
Hanfod ymddygiad teilwng yw rhoi a derbyn parch 

 

 
 

Cyngor Bwrdeistref Sirol  
Rhondda Cynon Taf 

 
Cyfarwyddiaeth Gwasanaethau Addysg a Chynhwysiant 

 
 
 

YSGOL GYFUN CWM RHONDDA 
CYNLLUN CYDRADDOLDEB STRATEGOL YR YSGOL 

2022–2026 
 
 

 
 
 



 1 

 

Tudalen Gynnwys 
 

 
Adran  Tudalen 

1. Rhagair 
 2 

2. Cyflwyniad 
(gan gynnwy Datganiad Ysbrydol a Gweledigaeth yr ysgol) 3 

3. Ein Cyd-destun 
 6 

4. Integreiddio Cydraddoldeb yn Rhan o Bolisïau Statudol ac 
Anstatudol Eraill 6 

5. Nodau'r Cynllun Cydraddoldeb Strategol 
 6 

6. 
Deddf Cydraddoldeb 2010 – Dyletswyddau Cydraddoldeb y 
Sector Cyhoeddus  
 

7 

7. Swyddogaethau a Chyfrifoldebau  
 7 

8. Ymgysylltu  
 9 

9. Dadansoddi Data a'u Gwerthuso 
 10 

10. Asesiadau o'r Effaith ar Gydraddoldeb 
 10 

11. Dysgu Proffesiynol i Staff 
 11 

12.  Amcanion Cydraddoldeb 
 11 

13. Amcan Cyflog Rhwng y Rhywiau  
 11 

14. Cyhoeddi Canlyniadau a'u Monitro 
 12 

15. Arweinyddiaeth Strategol 
 12 

Atodiad 1 Amcanion Strategol Trosfwaol 2022 – 2026  
 13 

Atodiad 2 Cynllun Cydraddoldeb Strategol 
 16 

 
 
 
 
 
  



 2 

 
Adran 1:  Rhagair 
 
 

 
Yn Ysgol Gyfun Cwm Rhondda rydyn ni'n cydnabod yn llawn ein dyletswyddau a’n 
cyfrifoldebau i ddileu gwahaniaethu a hyrwyddo cydraddoldeb i bob dysgwr, gweithiwr, 
aelod o gymuned yr ysgol a defnyddiwr gwasanaeth waeth beth fo’r nodweddion 
gwarchodedig.  
 
Rydyn ni'n llwyr gefnogi gofynion Deddf Cydraddoldeb 2010 ("y Ddeddf") a’r angen am 
ddiogelu unigolion â nodweddion gwarchodedig rhag gwahaniaethu, aflonyddu ac 
erledigaeth, fel sydd wedi'i nodi yn y Ddeddf.  
 
Mae ein Cynllun Cydraddoldeb Strategol ("y Cynllun") wedi’i lywio gan farn ein dysgwyr, 
rhieni/gwarcheidwaid, staff, y corff llywodraethu a’r gymuned ehangach i wneud yn siŵr ei 
fod yn mynd i’r afael â blaenoriaethau ar gyfer gwella mewn ffordd gadarn, a bod tegwch 
a chydraddoldeb yn sail i bopeth rydyn ni'n ei wneud yn ddarparwr addysg a chyflogwr. 
Mae’r Cynllun yma'n nodi ein hamcanion cydraddoldeb am gyfnod o bedair blynedd rhwng 
2022 a 2026, a’r camau y byddwn ni'n eu cymryd i leihau anghydraddoldebau sy'n cael eu 
nodi, gwella deilliannau a meithrin perthynas dda yn yr ysgol a'r tu hwnt iddi. A ninnau'n 
ysgol gymunedol, mae sicrhau bod pawb sy’n gysylltiedig â’r ysgol yn cael eu trin â gofal, 
parch ac urddas wrth wraidd popeth rydyn ni'n ei wneud. 
 
Bydd yr ysgol a’r corff llywodraethu yn casglu gwybodaeth ynghyd am ein cynnydd wrth 
gyflawni ein hamcanion cydraddoldeb fel sydd wedi'u nodi yn y Cynllun, a thri nod y 
Ddeddf, yn ei dadansoddi, ei rhannu a'i chyhoeddi, a hynny at ddibenion tryloywder ac 
atebolrwydd.  Byddwn ni hefyd yn ceisio mynd ati i ymgysylltu â chymuned ein hysgol a 
phartneriaid ehangach i sicrhau bod ein Cynllun a’r camau rydyn ni'n eu cymryd yn gwneud 
gwahaniaeth i fywydau unigolion â nodweddion gwarchodedig yn ein hysgol ac i aelodau 
o gymuned ein hysgol. 
 

 
 

Craig Spanswick     Barrie Cradle 
Prifathro Cadeirydd Y Corff Llywodraethu  

Adran 2:  Cyflwyniad 
 
 

 
Yn Ysgol Gyfun Cwm Rhondda, rydyn ni'n cydnabod pwysigrwydd amrywiaeth, ac yn 
ymdrechu i hybu diwylliant ac ethos cynhwysol lle mae pob dysgwr, rhiant/gwarcheidwaid, 
aelod o staff ac aelod o’r ysgol a’r gymuned ehangach yn cael eu croesawu a’u cefnogi i 
gyflawni eu potensial, waeth beth fo’u cefndir neu eu nodweddion gwarchodedig (e.e. 
oedran, anabledd, ailbennu rhywedd, priodas a phartneriaeth sifil, beichiogrwydd a 
mamolaeth, hil, crefydd neu gred, rhyw, a chyfeiriadedd rhywiol). 
 
Mae cenhadaeth ein hysgol yn cyd-fynd ag egwyddorion y Ddeddf ac yn sicrhau bod 
amrywiaeth yn cael ei ddathlu yn ein hysgol gymunedol.  
 
At hynny, mae gwerthoedd ein hysgol yn helpu i ddatblygu cydraddoldeb i bawb, a hynny 
am eu bod nhw'n canolbwyntio'n gryf ar gefnogi lles a chyflawniad pob dysgwr lle caiff holl 
aelodau cymuned yr ysgol eu trin yn deg a chyda pharch ac urddas.  
 
Gweler Datganiad Ysbrydol a Gweledigaeth yr ysgol. 
 
Mae Ysgol Gyfun Cwm Rhondda yn sicrhau bod gwahaniaeth yn cael ei werthfawrogi a 
bod yna gred gyffredinol sy’n treiddio i'n polisïau, yr hyn rydyn ni'n ei wneud, a’n 
hymddygiadau, bod amrywiaeth yn cyfoethogi ein bywydau a’n profiadau.  A ninnau'n 
gymuned ysgol rydyn ni wedi ymrwymo i nodi unrhyw rwystrau i ddysgu ac ymgysylltu, a'u 
goresgyn, ac i sicrhau bod holl aelodau ein cymuned yn yr ysgol yn cyflawni eu potensial.  
 
Mae ein polisi a'n Cynllun yn amlygu ein datganiad o fwriad. Fyddwn ni ddim yn goddef 
unrhyw fath o wahaniaethu anghyfreithlon ac annheg na bwlio nac aflonyddu. Rydyn ni 
wedi ymrwymo i hyrwyddo cydraddoldeb a sicrhau bod yr addasiadau angenrheidiol yn 
cael eu gwneud fel bod modd i bob dysgwr chwarae rhan weithredol ym mywyd ein hysgol.  
 
Rydyn ni'n credu'n gryf y dylai pob dysgwr allu dysgu a datblygu’n llawn mewn amgylchedd 
gwirioneddol amrywiol a chynhwysol. Dylen nhw hefyd gael y gefnogaeth i gyflawni eu 
potensial er mwyn cefnogi ein cenhadaeth ein hunain a chenhadaeth yr awdurdod lleol, 
sef ‘sicrhau tegwch a rhagoriaeth mewn addysg a lles gwell i bawb.'   

DATGANIAD YSBRYDOL YR YSGOL 
 

Boed i ni yn Ysgol Gyfun Cwm Rhondda  
ymfalchïo yn ein hiaith,  
ein cenedl, ein gwlad. 

 

Helpwn ein gilydd ym mhob sefyllfa,  
heb ystyried crefydd, cred, hil, neu liw. 

 

Ymdrechwn ein gorau ym mhob maes,  
yn academaidd neu’n allgyrsiol. 

 

Dymunwn i bawb fod yn hapus a chyfforddus yng nghwmni ei gilydd,  
trwy barchu a thrin eraill fel y dymunwn gael ein trin. 

 

Dilynwn ein breuddwydion er mwyn cyrraedd ein nod. 
 

Gwnawn ddewisiadau doeth  
er mwyn sicrhau llwyddiant ym mhob peth. 

 

Gweithiwn yn gytûn er mwyn gwneud Cwm Rhondda  
a Chymru’n falch  ohonom. 

 

Cydnabyddwn mai nyni yw’r dyfodol,  
a nyni a geidw olwyn treftadaeth i droi. 

GWELEDIGAETH EIN HYSGOL 
 
 

Yn ein hysgol ni, mae Cymru,  

yr iaith Gymraeg a’n diwylliant,  

a pharch at eraill a’n hunan  

wrth wraidd popeth a wnawn. 

Trwy ofalu am ein gilydd a’n hamgylchfyd,  

fe grëwn amgylchedd gwaraidd a chefnogol  

a fydd yn caniatáu i bob unigolyn  

yng nghymuned yr ysgol  

ddatblygu i’w lawn botensial,  

a theimlo’n gyfforddus  

gyda’i bersonoliaeth a’i hunaniaeth

Adran 3:  Cyd-destun ein hysgol 

 
 
Rydyn ni'n ysgol gyfun (11-18) cyfrwng Cymraeg sy’n gwasanaethu ardal o amddifadedd 
uchel. Mae yna 599 o ddysgwyr ar y gofrestr (11-16), gan gynnwys 352 yng Nghyfnod 
Allweddol 3 a 247 yng Nghyfnod Allweddol 4, a 104 yng Nghyfnod Allweddol 5. At ei gilydd, 
mae tua 143 o ddysgwyr yn gymwys i gael prydau ysgol am ddim (99 disgybl â’r hawl i 
PYDd [sef 14.3%] a 143 disgybl sydd wedi diogelu dros dro ar gyfer PYDd), sy'n cyfateb i 
20.4% o gymuned yr ysgol. Nifer dysgwyr oedran ysgol statudol sy’n PYDd yw 17% (ar 
gyfartaledd dros 3 blynedd). 
 
Mae 1.5% o ddysgwyr ag Anghenion Dysgu Ychwanegol (ADY). Mae 11 (7 gwryw a 4 
benyw) o ddisgyblion â datganiadau Anghenion Addysgol Arbennig (AAA). 
 
Mae gan yr ysgol boblogaeth amrywiol, ac mae tua 10 o ddisgyblion yn dod o gefndir ethnig 
lleiafrifol ac mae 3 yn siarad Saesneg yn iaith ychwanegol (0.4% o boblogaeth yr ysgol). 
Mae dros 5 o ieithoedd gwahanol yn cael eu siarad yng nghymuned yr ysgol gyda 36.4% 
yn siarad Cymraeg gartref.  
 
A ninnau'n ysgol, rydyn ni wedi ymrwymo i weithio'n rhan o bartneriaeth â'n teuluoedd, 
asiantaethau allanol a chymunedau ehangach. Rydyn ni'n gweithio ar y cyd â’n holl 
bartneriaid i sicrhau bod ein dysgwyr yn gallu cael gafael ar y cymorth cywir ar yr adeg 
gywir.  
 
 
 
Adran 4:  Integreiddio Cydraddoldeb yn Rhan o Bolisiau 
Statudol ac Anstadudol 
 
 
Mae ein hymrwymiad i gydraddoldeb yn sail i holl bolisïau, prosesau a gweithdrefnau'r 
ysgol. Mae yna nifer o bolisïau statudol ac anstatudol allweddol sy’n adlewyrchu’n gryf 
ofynion y Ddeddf ac sy'n cyd-fynd yn sylweddol â’r polisi a’r Cynllun yma. Mae'r rhain yn 
cynnwys: Polisi disgyblaeth dysgwyr/gwrth-fwlio, polisi AAA/ADY, polisi diogelu, polisi 
cwricwlwm, a'r polisi achwyno.   
 
 
 
Adran 5:  Nodau’r Cynllun Cydraddoldeb Strategol 
 
 
Mae'n ofynnol i bob ysgol gael y Cynllun manwl yma i sicrhau bod gofynion cyfreithiol y 
Ddeddf a Dyletswyddau Cydraddoldeb y Sector Cyhoeddus ("y PSED") yng Nghymru yn 
cael eu bodloni.   
 
Pwrpas y Cynllun yma yw cyflawni’r dyletswyddau i ddarparu cydraddoldeb i unigolion â 
nodweddion gwarchodedig a sicrhau bod tegwch a chydraddoldeb wrth wraidd popeth 
rydyn ni'n ei wneud ar bob lefel yn ein hysgolion a’n cymunedau. 

Adran 6:  Deddf Cydraddoldeb 2010 a Dyletswyddau  
Cydraddoldeb y Sector Cyhoeddus yng Nghymru 
 
 
Mae'r Ddeddf yn amlinellu’r gofyniad i bob ysgol fodloni tri nod allweddol. Mae'r rhain yn 
cynnwys: 
 

• Dileu achosion o wahaniaethu, aflonyddu, erledigaeth ac unrhyw ymddygiad 
arall sy’n cael ei wahardd o dan y Ddeddf. 

• Hybu cyfleoedd cyfartal rhwng pobl sy’n rhannu nodweddion gwarchodedig 
penodol a phobl sydd ddim yn eu rhannu. 

• Hybu perthynas dda rhwng pobl sy'n rhannu nodweddion gwarchodedig 
perthnasol a phobl sydd ddim yn eu rhannu. 

 
Er mwyn cyflawni'r tri nod allweddol yma, mae'n ofynnol yn ôl y gyfraith i ni lunio'r Cynllun 
yma, ynghyd ag amcanion cydraddoldeb, bob pedair blynedd. Er mwyn sicrhau ein bod 
ni'n cydymffurfio â gofynion y Ddeddf, bydd ein hysgol yn: 
 

• Casglu, dadansoddi a chyhoeddi gwybodaeth am ein cynnydd wrth gyflawni tri 
nod y Ddeddf. 

• Hunanwerthuso’n effeithiol a phenderfynu ar amcanion cydraddoldeb penodol 
a mesuradwy. Byddwn ni'n cyhoeddi'r rhain ac yn mynd ati'n weithredol i'w 
cyflawni dros gyfnod o bedair blynedd er mwyn sicrhau deilliannau cadarnhaol.  

• Ymgysylltu â’r holl randdeiliaid allweddol, gan gynnwys dysgwyr, 
rhieni/gwarcheidwaid, staff a’r gymuned ehangach i lunio, llywio a gwerthuso 
effeithiolrwydd ein Cynllun.  

 
Daeth y PSED i rym ym mis Ebrill 2011 (Adran 149 o'r Ddeddf) ac mae'n ei gwneud hi'n 
ofynnol i ysgolion gymryd camau i wella deilliannau ar gyfer disgyblion â nodweddion 
gwarchodedig gwahanol. O dan y Ddeddf, dyma ofyniad cyfreithiol rhaid i ysgolion yng 
Nghymru ei fodloni. Bydd cyflawni ein Cynllun yn effeithiol a chyson yn galluogi ein hysgol 
i gyfrannu’n gadarnhaol at gymdeithas decach. Byddwn ni'n gwneud hyn drwy hybu 
tegwch, cydraddoldeb a pherthynas gadarnhaol rhwng holl aelodau cymuned yr ysgol 
waeth beth fo’u nodweddion gwarchodedig. Yn ogystal â hynny, byddwn ni hefyd yn ceisio 
mynd ati i ddileu neu leihau unrhyw anfantais sy'n wynebu unigolion oherwydd eu 
nodweddion gwarchodedig, a sicrhau bod camau priodol yn cael eu cymryd i oresgyn 
unrhyw rwystrau, yn enwedig os yw cyfranogiad mewn agweddau ar fywyd yr ysgol yn is 
na'r disgwyl. Byddwn ni hefyd yn ceisio mynd ati i ddatblygu perthynas gadarnhaol drwy 
fynd i'r afael â rhagfarn a gwahaniaethu, a thrwy hybu dealltwriaeth rhwng unigolion sy'n 
rhannu'r un nodweddion gwarchodedig neu sydd ddim yn eu rhannu.  
 
 
 
Adran 7:  Swyddogaethau a Chyfrifoldebau 
 
 
Bydd yr aelodau canlynol o staff yr ysgol yn gyfrifol am sicrhau bod y Cynllun yn cael ei 
weithredu'n llwyddiannus.  

Y CORFF LLYWODRAETHU  
 

 
Mae’r corff llywodraethu wedi nodi ei ymrwymiad i gydraddoldeb ac amrywiaeth yn ein 
Cynllun Addysg Strategol. Bydd yn parhau i wneud popeth o fewn ei allu i sicrhau bod yr 
ysgol yn gwbl gynhwysol o ran dysgwyr, ac yn ymateb i’w hanghenion yn seiliedig ar y 
nodweddion gwarchodedig amrywiol.  
 
 
Mae'r corff llywodraethu yn:  
 

• Ceisio sicrhau nad oes achosion o wahaniaethau yn erbyn pobl wrth ymgeisio 
am swyddi yn ein hysgol. 

• Cymryd pob cam rhesymol i sicrhau bod amgylchedd yr ysgol yn rhoi 
mynediad i bobl ag anableddau. 

• Ymdrechu i gyfathrebu â rhieni, gwarcheidwaid a dysgwyr mewn ffordd mor 
gynhwysol â phosibl. 

• Sicrhau na fydd unrhyw achos o wahaniaethu yn erbyn unrhyw unigolyn pan 
fydd ef/hi neu pan fyddan nhw yn ein hysgol.   

 
Er mwyn cyflawni ei gyfrifoldeb o ran adrodd, bydd y corff llywodraethu yn adrodd ar 
gynnydd y Cynllun yn flynyddol, a hynny'n rhan o'i Adroddiad Blynyddol i 
Rieni/Gwarcheidwaid.  
 

 

UWCH DÎM ARWAIN 
 

 
Mae Uwch Dîm Arwain ein hysgol yn hybu cydraddoldeb ac yn dileu achosion o 
wahaniaethu wrth:  
 

• Gweithredu'r Cynllun yma yn yr ysgol, gyda chefnogaeth y corff llywodraethu i 
wneud hynny. 

• Sicrhau bod yr holl staff yn gwbl effro i'w cyfrifoldebau o dan y Ddeddf, yn 
ogystal â'r Cynllun yma ac amcanion cydraddoldeb ein hysgol. 

• Sicrhau bod pob panel penodi yn rhoi sylw dyledus i'r Cynllun, fel nad oes 
achosion o wahaniaethu yn erbyn unrhyw un o ran cyfleoedd cyflogaeth neu 
hyfforddiant. 

• Hybu’r egwyddor o gyfle cyfartal wrth ddatblygu’r cwricwlwm, hybu dangos ac 
arfer parch at bobl eraill, a darparu cyfleoedd cyfartal mewn perthynas â 
chymryd rhan ym mhob agwedd ar fywyd yr ysgol. 

• Mynd i'r afael â phob achos o driniaeth annheg ac unrhyw achosion o fwlio 
neu wahaniaethu, gan gynnwys digwyddiadau hiliol, yn unol â pholisïau’r 
awdurdod lleol a’r ysgol. 

• Sicrhau bod yr holl staff yn effro i'r Cynllun.  
 

 

STAFF ADDYSGU A STAFF SYDD DDIM YN ADDYSGU 

Mae'r ysgol yn ystyried cydraddoldeb yn gyfrifoldeb ar bawb.  
 
Mae pob aelod o staff yn cyfrannu at sicrhau bod ein hysgol yn gymuned deg a chyfiawn 
sy'n gweithredu'n un, a hynny wrth:  
 

• Sicrhau bod pob dysgwr yn cael ei drin/ei thrin yn deg, yn gyfartal a chyda 
pharch, gan fod yn effro i'r Cynllun yma yn yr ysgol bob amser. 

• Ymdrechu i ddarparu deunydd sy'n rhoi delweddau cadarnhaol yn seiliedig ar 
y nodweddion gwarchodedig ac sy'n herio delweddau ystrydebol. 

• Herio unrhyw achosion o ragfarn, hiliaeth neu homoffobia, a chofnodi unrhyw 
ddigwyddiadau difrifol fel sydd wedi'u nodi ym mholisïau'r awdurdod lleol a'r 
ysgol, e.e. adrodd ar ddigwyddiadau hiliol. 

• Cefnogi gwaith staff cymorth a'u hannog i ymyrryd mewn ffordd gadarnhaol yn 
erbyn unrhyw achosion o wahaniaethu. 

 
 
 
Adran 8:  Ymgysylltu 
 
 
Mae ymgysylltu â rhanddeiliaid wedi bod yn bwysig i sicrhau ein bod ni'n deall yn glir pa 
gamau gweithredu sy’n cael eu hystyried yn bwysig i fynd i’r afael ag anghydraddoldebau 
a gwahaniaethu yn ein hysgol. Mae ymgysylltu â rhanddeiliaid mewn ffordd weithredol 
hefyd wedi bod yn fodd effeithiol o adolygu effaith y Cynllun cyfredol ac o nodi unrhyw 
feysydd pellach i’w gwella.  
 
Mae ymgysylltu llwyddiannus yn gofyn am gasglu gwybodaeth ynghyd a rhyngweithio ag 
ystod o wahanol grwpiau, yn ogystal â pharhau i fod yn sensitif i anghenion unigolion â 
nodweddion gwarchodedig gwahanol. Mae sicrhau lleisiau dysgwyr, eu teuluoedd a’u 
gwarcheidwaid mewn ffordd ystyrlon yn hanfodol i ddeall anghenion ein dysgwyr a’n 
teuluoedd, yn enwedig y rhai mwyaf agored i niwed.   
 
Mae ystod eang o waith ymgysylltu gwahanol wedi'i gynnal er mwyn llywio cynlluniau 
strategol. Mae'r rhain yn cynnwys: 
 

• Dadansoddi ymatebion yr arolwg neu adborth gan grwpiau ffocws ar faterion 
cydraddoldeb gan ystod o randdeiliaid gan gynnwys dysgwyr, 
rhieni/gwarcheidwaid, staff, y corff llywodraethu a’r gymuned ehangach. Cafodd 
peth ystyriaeth ei rhoi i ddadansoddi gwybodaeth yn ôl nodweddion 
gwarchodedig er mwyn llywio cynllunio strategol. 

• Gweithgareddau llais y dysgwr ac adborth gan gyngor yr ysgol. 
• Dadansoddiad o gwynion am yr ysgol. 
• Adborth yn sgil achlysuron a gweithdai ymgynghori â rhieni/gwarcheidwaid. 
• Adborth o brosesau adolygu blynyddol.   
• Deilliannau achlysuron a gweithgareddau sy'n dod â'r gymuned ynghyd. 

 
Wrth ymgynghori, mae ystyriaeth bwysig wedi'i rhoi i'r dulliau mwyaf effeithiol a dibynadwy 
o gasglu gwybodaeth. Mae cyfleusterau dehongli ar gyfer y rheiny y mae Saesneg yn iaith 
ychwanegol iddyn nhw neu'r rheiny sydd newydd gyrraedd y wlad yma. Mae deunyddiau 

wedi'u haddasu hefyd wedi'u defnyddio i sicrhau hygyrchedd i'r rheiny ag anableddau neu 
ADY.  
 
 
 
Adran 9:  Dadansoddi Data a’u Gwerthuso 
 
 
Mae prosesau hunanwerthuso a chynllunio gwella'r ysgol hefyd wedi llywio'r Cynllun yma. 
Rydyn ni hefyd wedi cymharu data’r ysgol â'r data lleol neu genedlaethol (lle mae ar gael), 
ac wedi cymryd hyn i ystyriaeth. Mae hyn yn cynnwys: 
 

•     Data cyrhaeddiad a chynnydd dysgwyr yn ymwneud â gwahanol grwpiau agored 
i niwed a nodweddion gwarchodedig. 

• Dadansoddi mynediad at y cwricwlwm a dewisiadau perthnasol yn ôl grwpiau 
agored i niwed a nodweddion gwarchodedig.  

• Dadansoddi data presenoldeb, gwaharddiadau a bwlio/aflonyddu yn ôl 
grwpiau agored i niwed a nodweddion gwarchodedig lle bo'n briodol. 

• Niferoedd ymgysylltu â gweithgareddau cyfoethogi yn ôl grwpiau agored i 
niwed neu nodweddion gwarchodedig. 

• Data recriwtio, datblygu a chadw gweithwyr. 
• Gwerthuso camau gweithredu a deilliannau hanesyddol mewn perthynas â 

chydraddoldeb.  
 
 
 
Adran 10:  Asesiadau o’r Effaith ar Gydraddoldeb 
 
 
Mae gyda'r ysgol brosesau asesiad o'r effaith ar gydraddoldeb wedi'u hen sefydlu ar waith.  
 
Mae asesiadau effaith wedi cynnwys adolygiad o'r holl gynlluniau a pholisïau cyfredol ac 
arfaethedig er mwyn ein helpu i hybu cydraddoldeb a sicrhau nad oes unrhyw berson dan 
anfantais mewn perthynas â gweithgareddau ysgol oherwydd gwahaniaethu. Mae 
asesiadau effaith yn broses barhaus i sicrhau bod cynlluniau a pholisïau'r ysgol yn cael eu 
datblygu mewn modd cynyddol gynhwysol a theg.  
 
Yn rhan o gydymffurfiaeth yr ysgol â dyletswyddau penodol y Ddeddf, byddwn ni'n parhau 
i gynnal asesiad effaith o bob polisi a chynllun newydd cyn eu gweithredu. Yn yr un modd, 
byddwn ni'n asesu effaith ein polisïau a’n cynlluniau cyfredol pryd bynnag y maen nhw'n 
cael eu hadolygu. O'r herwydd, mae asesiadau effaith yn cael eu hymgorffori yn rhan o 
amserlen yr ysgol wrth adolygu pob polisi. Os bydd asesiadau effaith wedi'u cynnal, 
byddan nhw'n dylanwadu ar newidiadau i bolisi ac adolygiad y Cynllun ei hun. 

Adran 11:  Dysgu Proffesiynol i Staff  
 
 
Mae'n ofyniad statudol i hybu gwybodaeth a dealltwriaeth o'r ddyletswydd gyffredinol 
ymhlith staff ac i nodi a mynd i'r afael ag anghenion hyfforddi yn y maes yma yn ystod y 
broses rheoli cyflawniad. Caiff hyn ei wneud yn flynyddol ac mae’r deilliannau’n cyfrannu 
at ein cynlluniau dysgu proffesiynol yn yr ysgol.  
 
 
Adran 12:  Amcanion Cydraddoldeb 
 
 
Mae ein Cynllun a'n hamcanion cydraddoldeb wedi'u pennu ar ôl cynnal gwaith ymgysylltu 
â rhanddeiliaid, dadansoddi data a hunanwerthuso (e.e. materion sy'n codi o ganlyniad i'n 
dadansoddiad o'n data cyrhaeddiad sy'n cymharu bechgyn a merched, y rheiny sy'n 
gymwys am brydau ysgol am ddim o'u cymharu â'r rheiny sydd ddim yn gymwys, ac ati). 
 
Gweler Atodiad 1 am fanylion y Cynllun ar gyfer rhwng 2022 a 2026 ac amcanion 
cydraddoldeb ein hysgol, sydd wedi'u llywio gan waith ymgysylltu, hunanwerthuso a 
blaenoriaethau lleol/cenedlaethol.  
 
Mae'r camau gweithredu sydd wedi'u nodi yn y Cynllun yn cyd-fynd â'n Cynllun Gwella'r 
Ysgol a chaiff y ddau gynllun eu croesgyfeirio fel eu bod nhw wedi'u cysylltu'n annatod.  
 
Mae’r Cynllun yma dan sylw wedi nodi’n glir:  

 

• Amcanion cydraddoldeb a chamau gweithredu penodol. 
• Effaith ddisgwyliedig a dangosyddion cyflawniad (meini prawf llwyddiant) 
• amserlenni clir. 
• Cyfrifoldebau staff arweiniol ar gyfer camau gweithredu sydd wedi'u nodi. 
• Goblygiadau o ran adnoddau.  
• Dyddiadau penodol ar gyfer asesu ac adolygu effaith. 

 
Bydd y Cynllun yn cael ei adolygu'n rheolaidd a bydd adroddiadau blynyddol yn cael eu 
darparu i'r corff llywodraethu ar gyfer rhieni/gwarcheidwaid. 
 
 
 
Adran 13:  Amcan Cyflog Rhwng y Rhywiau 
 
 
Mae'r ddeddfwriaeth yn ei gwneud yn ofynnol i amcan cyflog y rhywiau gael ei ddatblygu 
lle caiff gwahaniaeth cyflog rhwng y rhywiau ei nodi. Bydd hyn yn gofyn am ddadansoddiad 
ystadegol o ddata cyflogau a chymariaethau rhwng staff gwrywaidd a benywaidd.  
 
Yn ein hysgol ni, dydyn ni ddim wedi gallu nodi gwahaniaeth cyflog gan fod y grŵp staff yn 
rhy fach i wneud dadansoddiad ystadegol priodol.  

Adran 14:  Cyhoeddi Canlyniadau a’u Monitro 
 
 
Bob blwyddyn, mae'r ysgol yn darparu adroddiad i'r corff llywodraethu sy'n manylu ar y 
Cynllun yma ac yn ei werthuso. Ceir gwybodaeth hefyd yn adroddiad blynyddol y corff 
llywodraethu i rieni/gwarcheidwaid. Bydd y Cynllun a'r gwerthusiad ohono'n cael ei rannu 
gyda rhieni/gwarcheidwaid.  
 
Mae’r holl ddata sydd wedi'u casglu ynghyd wedi'u defnyddio at ddiben dadansoddi 
tueddiadau yn ôl nodwedd warchodedig ym meysydd cyflawniad, ymgysylltiad a boddhad 
â’r cymorth a’r ddarpariaeth y mae'r ysgol yn eu cynnig, yn unol â gofynion a deddfwriaeth 
diogelu data.  
 
Gweler Atodiad 1 am ragor o wybodaeth am ein Cynllun Addysg Strategol. Bydd y Cynllun 
yma'n cael ei fonitro gan y corff llywodraethu a bydd pob cynllun newydd yn cael ei 
gyflwyno i'r awdurdod lleol. 
 
 
 
Adran 15:  Arweinyddiaeth Strategol 
 
 
Yr aelod o staff arweiniol ar gyfer y Cynllun yma yn Ysgol Gyfun Cwm Rhondda yw’r 
Prifathro Cynorthwyol Mrs Helen Griffith.  Gall y Prifathro hefyd ddarparu gwybodaeth 
bellach os oes angen.  

Cynllun Cydraddoldeb Ysgol 
 

AMCANION STRATEGOL TROSFWAOL  
2022 – 2026  

 
Yn Ysgol Gyfun Cwm Rhondda rydym wedi ymrwymo i  Gydraddoldeb, Amrywiaeth a 
Chyfiawnder Cymdeithasol a byddwn yn parhau i gefnogi ein holl ddisgyblion, gan 
gynnwys y rhai a ddiogelir gan y Ddeddf Cydraddoldeb.  
 
Byddwn yn gweithio tuag at; 

• Ddileu gwahaniaethu, aflonyddu ac erledigaeth anghyfreithlon. 
• Dyrchafu cydraddoldeb cyfle. 
• Meithrin cysylltiadau da. 
• Gwreiddio egwyddorion gwaith ar draws ein gwaith, gan sicrhau ein bod yn creu 

diwylliant dysgu cyfartal/teg i staff, disgyblion, a'r gymuned. 
 

Sut y byddwn yn cyflawni; 
 
Mae’r Cynllun Cydraddoldeb hwn yn nodi sut y byddwn yn gweithio tuag at sicrhau bod 
Cydraddoldeb ac Amrywiaeth yn wraidd i  bopeth a wnawn, ac yn rhan annatod o’n 
Cynlluniau Gwella Ysgol a’n Polisïau a Gweithdrefnau ysgol mwyn sicrhau tegwch i 
ddisgyblion, staff a gofalwyr.  
 
Dyma ein hamcanion strategol trosfwaol: 
 
Amcan cyffredinol Sut y byddwn yn gwneud hyn 

Amcan 
Cydraddoldeb 1 
Byddwn yn ysgol 
sy'n sicrhau tegwch 
a chydraddoldeb ym 
mhopeth a wnawn  

• Byddwn yn ymgymryd â dull ac agwedd ysgol gyfan at 
gyflwyno ein cynllun gydag arweinydd penodedig i’r cynllun 
hwn o fewn yr ysgol 

• Bydd pob penderfyniad allweddol a wnaed yn ystyried y 
Ddeddf Cydraddoldeb (2010) 

• Byddwn yn rhoi diweddariadau cynnydd ac yn rhannu 
enghreifftiau o arfer da gyda rhanddeiliaid allweddol ac yn 
cyfrannu at Gynllun Cydraddoldeb Strategol Cyngor RCT 
2019-22  

Amcan 
Cydraddoldeb 2 
Byddwn yn gyflogwr 
cyfle cyfartal gyda 
gweithlu sy'n 
gwerthfawrogi 
cydraddoldeb ac 
amrywiaeth. 

• Byddwn yn sicrhau bod polisïau recriwtio a dethol sy'n cael eu 
hamlinellu gan Gyngor RhCT yn cael eu dilyn a'u dogfennu 

• Byddwn yn gweithio gyda staff i nodi hyfforddiant a chymorth 
priodol yn barhaus 

• Byddwn yn trefnu cyfarfodydd staff rheolaidd i sicrhau bod dull 
ysgol gyfan o ymdrin â Chydraddoldeb ac Amrywiaeth a 
chydweithio i nodi a mynd i'r afael â materion. 

• Byddwn yn sicrhau bod pob aelod o staff yn derbyn 
hyfforddiant cychwynnol i Gydraddoldeb ac Amrywiaeth a fydd 
wedi'i ddogfennu 

• Byddwn yn datblygu rhaglen hyfforddi ar gyfer pob blwyddyn 
academaidd er mwyn sicrhau bod staff yn cael diweddariadau 
rheolaidd am faterion Cydraddoldeb 

Amcan 
Cydraddoldeb 3 
Byddwn ni'n cefnogi 
plant a phobl ifanc, 
yn enwedig y rhai 
sydd â nodweddion 
gwarchodedig, i 
gyflawni eu 
huchelgeisiau 
dysgu. 

• Byddwn ni'n nodi anghenion hyfforddi penodol i staff wella'r 
dysgu ar gyfer disgyblion sydd wedi gwarchodnodweddion.  

• Byddwn yn gweithio gyda Chyngor RhCT  i fonitro cyrhaeddiad 
disgyblion ac yn cefnogi ein disgyblion i gyrraedd eu 
huchelgeisiau dysgu, drwy gymorth ac arweiniad priodol. 

• Byddwn ni'n gweithio gyda disgyblion sydd â nodweddion 
gwarchodedig i sicrhau bod yr ysgol yn gwella ei darpariaeth 
a'i mynediad yn barhaus 

• Byddwn ni'n cefnogi cyflwyno ein Senedd  ac adnabod  
disgyblion o gâu Yglust 6 i gymryd rhan yn sesiynau'r Senedd 
Clwstwr  i sicrhau llais y disgyblion 

• Byddwn yn gweithio gyda disgyblion sydd â nodweddion 
gwarchodedig i wella a datblygu ymwybyddiaeth yn barhaus i 
gefnogi canlyniadau dysgu gwell, i sicrhau bod gwell 
dealltwriaeth gyda staff/disgyblion ac yn gweithio'n effeithiol 
gyda phartneriaid allweddol i gefnogi hyn.  (sylwer fod hyn 
hefyd yn cael ei orchuddio yn amcan 5) 

Amcan 
Cydraddoldeb 4 
Byddwn yn 
hyrwyddo ac yn 
cefnogi cymunedau 
diogel, cyfeillgar a 
chydlynus. 

• Byddwn yn gweithredu dim goddefgarwch i fwlio a throseddau 
casineb o fewn a thu allan i'r ysgol. 

• Byddwn ni'n datblygu diwylliant a dealltwriaeth o fwlio a 
throseddau casineb er bod gweithgareddau yn y dosbarth,  
sesiynau cynulliad penodol ac yn dathlu diwrnodau coffa fel 
Cofeb yr Holocost, Mis Hanes Pobl Dduon, mis Hanes 
LGBTQ+ ac ati er mwyn dathlu, rhannu, dysgu a chodi 
ymwybyddiaeth. 

• Byddwn ni'n adrodd pob digwyddiad o fwlio gan ddefnyddio 
'Classcharts' ac yn datblygu ymyriadau gyda'r 
disgyblion/teuluoedd er mwyn addysgu/cefnogi. 

• Byddwn ni'n mynd ati i wrando ar ddisgyblion a rhieni ynghylch 
pryderon a godwyd o'r tu fewn a thu allan i'r ysgol er mwyn 
cymryd camau priodol pan fo angen  

• Byddwn ni'n gweithio gyda phartneriaid/asiantaethau i 
ddarparu hyfforddiant yn yr ysgol i gefnogi dysgu i staff a 
disgyblion. 

• Byddwn ni'n dathlu amrywiaeth a diwylliant drwy 
archwilio/dysgu. 

• Byddwn ni'n cefnogi gefeillio ysgolion er mwyn  datblygu 
sgiliau a dysgu o gwmpas diwylliannau/crefyddau eraill 

Amcan 
Cydraddoldeb 5 
Byddwn ni'n sicrhau 
bod cysylltiad 
ystyrlon â phobl 
sydd â nodweddion 
gwarchodedig a 
rhanddeiliaid 
allweddol sy'n 

• Byddwn ni'n gweithio gyda disgyblion a rhieni i godi 
ymwybyddiaeth a dealltwriaeth o nodweddion gwarchodedig 
trwy weithgareddau yn y dosbarth ac ymgysylltu cymunedol 
ehangach i ddeall gwahaniaethau a tebygrwydd yn ogystal ag 
annog ffyrdd i wahanol hiliau a chrefyddau ddod ynghyd ar er 
mwyn cefnogi cymunedau cydlynus 

• Byddwn yn gweithio gyda disgyblion sydd â nodweddion 
gwarchodedig i wella a datblygu ymwybyddiaeth yn barhaus i 
gefnogi canlyniadau dysgu gwell, i sicrhau bod gwell 

cynrychioli eu 
diddordebau. 

dealltwriaeth gyda staff/disgyblion ac yn gweithio'n effeithiol 
gyda phartneriaid allweddol i gefnogi hyn. 

• Byddwn ni'n ceisio datblygu grwpiau cymorth yn yr ysgol er 
mwyn cefnogi'r rhai sydd â nodwedd warchodedig 
('Parch/Respect' / Equality Voice Groups, cefnogaeth 
LGBTQ+, amrywiaeth ddiwylliannol ac ati) 

Amcan 
Cydraddoldeb 6 
Byddwn ni'n 
ymdrechu i fynd i'r 
afael ag 
anghydraddoldeb a 
achosir gan dlodi ar 
gyfer pobl sydd â 
nodweddion 
gwarchodedig. 

• Byddwn yn gweithio gyda phartneriaid/asiantaethau i ddarparu 
rhaglenni allweddol a fydd yn cefnogi'r rhai sydd â nodweddion 
gwarchodedig er mwyn mynd i'r afael ag anghydraddoldeb 

• Byddwn ni'n sicrhau, fel ysgol, bod y rhai sy'n cael eu 
heffeithio yn cael eu cefnogi i ddysgu drwy 
gefnogaeth/ymyriadau a/neu ddeunyddiau dysgu/offer efallai y 
bydd angen iddynt gyrraedd eu potensial dysgu 

Dyddiad Cyhoeddi:        Hydref 2022 
Adolygiad cyntaf o'r Cynllun Cydraddoldeb Strategol:   Hydref 2023 
Adolygiad ffurfiol o'r Cynllun Cydraddoldeb Strategol:   Haf 2026 

 
AMCAN CYDRADDOLDEB 1 

(dylid ei gysylltu â'r nodweddion gwarchodedig): 
 

Cau’r bwlch mewn perfformiad a phresenoldeb disgyblion o grwpiau gwahanol 
Diffinir y disgyblion uchod yn ôl y rhinweddau canlynol:Disgyblion PYDd, Disgyblion o leiafrifoedd ethnig, Disgyblion ADY, Disgyblion eraill 

(e.e. sydd yn colli ysgol oherwydd salwch, anaf, problem seicolegol ayb, Bechgyn a Merched. 
Canfyddiadau gwaith ymgysylltu (e.e. blaenoriaethau sydd wedi'u nodi sy'n deillio o arolygon rhanddeiliaid, cyfarfodydd, gweithdai, ac ati)  

• Ymgynghori gyda chydlynwyr ADY ysgolion cynradd er mwyn trosglwyddo gwybodaeth a theilwra cefnogaeth 
• Ymghynhori ag arbenigwyr ac asiantaethau allanol er mwyn sicrhau cefnogaeth effeithiol i ddisgyblion  
• Cyfarfod yn rheolaidd gyda’r tîm Bugeiliol a Swyddogion Presenoldeb i fonitro presenoldeb a gosod fframweithiau cefnogi yn eu lle 
• Cyfarfodydd rheolaidd â rheini ble bo hynny’n berthnasol 
• Parhau gyda gwaith YEPS 
• Parhau gyda gwaith ac ymyrraethau allweddol (Map Darpariaeth ac Ymyraethau ysgol) 

Meini prawf llwyddiant 
• disgyblion yn llwyddo i ddilyn cwricwlwm llawn yr ysgol a gwneud cynnydd yn ôl y darogan. 
• pob disgybl yn intigreiddio yn llawn i fywyd yr ysgol. 
• cynnydd disgyblion yn ôl eu potensial yn digwydd yn gyson ar draws y camau cynnydd / blynyddoedd. 
• camau effeithiol yn eu lle er mwyn cefnogi disgyblion sydd â phresenoldeb sy’n peri pryder. 
Camau 

gweithredu 
Disgrifiad 

 
Adnoddau / 

Cost 
Cyfrifoldeb 
Arweiniol 

Dyddiad dechrau Dyddiad gorffen 

1.1 Monitro systemau asesu yn yr ysgol  Amser 
monitro 

Adrannau  Medi 2022 Gorff 2023 

1.2 Ymateb i unrhyw bryder disgybl/rhieni yn brydlon. 
Gweithredu system gyfathrebu cyson ar gyfer 

Amser staff Arweinwyr 
Blwyddyn/Cyfnod / 

Medi 2022 Parhaus 



 
 

17 

negeseuon o'r swyddfa i'r Ar.Bl+Chyf / Rheolwr 
Ll,C,Y 
 

Rheolwr Lles, 
Cynhwysaint ac 
Ymyrraeth 

1.3 Cyfarfod ag asiantaethau allanol yn rheolaidd i 
fonitro cynnydd, lles a phresenoldeb disgyblion 
Cyd-weithio gyda Adran Cynhwysiant a Mynediad, 
VP,  Athrawon Arbenigol, seicolegydd Addysg, 
CAHMS, Gwasanaethau plant, Gwasanaeth 
Cwnsela, Swyddog Lles ayb 

Amser 
cyfarfodydd 
cyson + 
rhyddhau 
aelodau staff 
penodol 

HG / Arweinwyr 
Blwyddyn/Cyfnod / 
Rheolwr Lles, 
Cynhwysaint ac 
Ymyrraeth  / 
asiantaethau 
allanol 

Medi 2022 Parhaus 

1.4 Addasu cynlluniau gwaith a chynlluniau gwersi i 
sicrhau'r cynnydd orau gan fechgyn, merched a 
disgyblion PYDd 

Amser 
cyfarfodydd 
adrannol / 
cyfarfodydd 
GGY a HMS 
ysgol 

Arweinwyr 
Cwricwlaidd  

Mai 2022 Parhaus 

AMCAN CYDRADDOLDEB 2 
(dylid ei gysylltu â'r nodweddion gwarchodedig): 

 

Datblygu lles, gwrth-fwlio a llais y disgybl ymhellach a chodi ymwybyddiaeth o gydraddoldeb ac amrywiaeth yn yr ysgol 
Canfyddiadau gwaith ymgysylltu (e.e. blaenoriaethau sydd wedi'u nodi sy'n deillio o arolygon rhanddeiliaid, cyfarfodydd, gweithdai, ac ati)  

• Cynhelir gwersi a diwrnodau Iechyd a Lles / gwersi Her Sgiliau, pan wahoddir siaradwyr gwadd i mewn i drafod materion amrywiol 
megis hil, rhywioldeb, materion cyfoes, e-ddiogelwch 

• Mae’r talebau gwisg ysgol a system talu am ymweliadau addysgiadol yn sicrhau bod pob disgybl yn gyfartal ac nid o dan anfantais 
oherwydd tlodi. 

• Cynnal holiaduron barn / llais y disgybl er mwyn llywio ein gweithredoedd / strategaethau a themau dan sylw 
• Mae system talu di-arian ar gyfer cinio ysgol yn ei le er mwyn lleihau ystrydebu ar gyfer disgyblion PYDd a gwaredu'r angen i 

ddisgyblion ddod ag arian parod i'r ysgol. 
• Cynhelir grwpiau datblygu sgiliau cymdeithasol gyda disgyblion bregus (HAFAN) a thargedu disgyblion mwy bregus fyth yn ystod 

amseroedd penodol 
• Mae dysgwyr yn ymwybodol o bwysigrwydd eu lles yn yr ysgol ac yn ymwybodol o le i fynd am wybodaeth, gymorth a chyngor. 
• Mae’r rhaglen a gwersi Iechyd a Lles a gwersi Her Sgiliau wedi trafod materion yn ymwneud â chydraddoldeb ac wedi creu cyfres o 

ddiwrnodau thematig er mwyn cyflwyno’r pwnc i ddisgyblion.  Gobeithir codi ymwybyddiaeth o faterion ym ymwneud â chydraddoldeb, 
gan osgoi creu problem lle nad oes un. 

• Mae’r Senedd Ysgol wedi trafod materion yn ymwneud â llais y disgybl, gan baratoi sesiynau ar Llais Disgyblion a’u rôl wrth 
ddatblygu’r ysgol. 

• Dosberthir holiaduron Rhieni yn dymhorol. 
• Dosbarthiadau cofrestru – wrth adrodd yn ôl trwy’r tiwtor / Munud i Feddwl / Hawl y Wythnos (RRS) 
• Deilliannau llais y disgybl sy’n mynychu’r Hafan 
• Cofnodion o ddigwyddiadau bwlio a’r rhesymau 
• Gweithgarwch y Fforwm ‘Parch’ 

Meini prawf llwyddiant 
• nifer y digwyddiadau bwlio yn gostwng, yn enwedig bwlio am resymau cydraddoldeb yn gostwng  
• Ymchwil yn cael ei wneud ar nifer yr achosion/honiadau o fwlio   

• disgyblion yn nodi bod yr ysgol yn gwrando arnynt – holiaduron barn / grwpiau ffocws disgyblion / eitemau a godir gan ddisgyblion i’w 
trafod gan y Senedd Ysgol 

• disgyblion yn gwneud defnydd o Fforwm ‘Parch’ a bod effaith y Fforwm ar waith 
• disgyblion yn gwneud defnydd o’r Hafan 
• disgyblion yn fwy ymwybodol o faterion yn ymwneud â chydraddoldeb a’u llais yn yr ysgol.   
Camau 

gweithredu 
Disgrifiad 

 
Adnoddau / 

Cost 
Cyfrifoldeb 
Arweiniol 

Dyddiad dechrau Dyddiad gorffen 

1.1 Senedd Ysgol a fforwm ‘Parch’ i drafod  a 
gweithredu ar gydraddoldeb ymhellach.   

• Oes disgyblion yn teimlo nad ydynt yn cael 
eu gwrando arnynt?   

• Sut y gellir codi ymwybyddiaeth a sicrhau 
cyfranogiad pob disgybl? 

• Cefnogi’r  senedd/Fforwm Parch i 
ddatblygu cynhwysiant 

 
Creu cynllun gweithredu er mwyn codi 
ymwybyddiaeth disgyblion o lais disgyblion / 
gwaith y Senedd Ysgol / sut all disgyblion wneud 
gwahaniaeth yn yr ysgol / sut mae’r ysgol yn 
gwrando ar eu barn. (E.e. hysbysfyrddau, 
gwasanaethau blwyddyn, adborth yn ôl i grwpiau 
tiwtor, defnydd bocs syniadau, hysbysu Hawl yr 
Wythnos). 
Arweinwyr Blwyddyn/Cyfnod a thiwtoriaid i annog 
defnydd bocs syniadau a lleisio barn ar faterion o 
bwys i ddisgyblion. 

Amser 
cyfarfod 

ERA / HG Hydref 2022 Parhaus 

1.2 Addysgu disgyblion sut mae’r ysgol yn gwrando 
arnynt (Senedd Ysgol / Fforwm Parch / Pwyllgor 
LGBTQ+ / Bocs syniadau / Arolwg ayb) 
Gwasanaethau blwyddyn / Cyfnod  

• Trafodaethau grwpiau tiwtor  
• Cyflwyniad / Munud i Feddwl ar Llais 

Disgyblion 
• Hawl yr Wythnos (RRS) 

Amser 
tiwtorial / 
bugeiliol + 
Gwersi Lles 

HG + Arweinwyr 
Blwyddyn /  
Tiwtoriaid dosbarth  

Medi 2022 Parhaus 

1.3 Monitro digwyddiadau bwlio ac, yn fwy penodol, 
digwyddiadau yn ymwneud â chydraddoldeb (e.e. 
hil / rhywioldeb / gallu academaidd / tlodi ac ati), 
gan ystyried mewnbwn allanol lle bo’n addas.  
E.e. siaradwr gwadd o asiantaeth Cydraddoldeb 
Hiliol / Anabledd / Rhywioldeb mewn gwasanaeth 
/ sesiynau I&Ll, Heddlu (Gobeithir codi 
ymwybyddiaeth o faterion ym ymwneud â 
chydraddoldeb, gan osgoi creu problem lle nad 
oes un.) 

Amser 
arweinyddol 

HG Medi 2022 
ymlaen 

Parhaus 

1.4 Monitro effeithiolrwydd gwersi a chyfnodau I&Ll / 
HS yn ymwneud â chydraddoldeb (e.e. adborth 
gan grwpiau ffocws am lwyddiant sesiynau a 
siaradwyr gwadd i gyfleu neges glir i ddisgyblion / 
unrhyw effaith a welir ar ddisgyblion yn dilyn y 
diwrnodau) yn gyson, gan addasu sesiynau a 
ffocws diwrnodau lle bo angen. 

Amser 
gwerthuso gg 
rhyddhau 
staff i gwrdd 
gyda dysgwyr 
£500 

Staff Perthnasol Ionawr 2022 
ymlaen 

Yn dilyn pob 
sesiwn / thema 
perthnasol 

1.5 Parhau i weithredu cynllun diogelwch ar y 
rhyngrwyd a seibr-fwlio  

Amser 
cwricwlaidd – 
gwersi Lles, 
THS a TGCh 

GE / SWW Yn flynyddol 
 
 

Yn flynyddol 

1.6 Parhau i ddatblygu Chwricwlwm Iechyd a Lles ar 
draws yr ysgol 

£500  
Amser creu, 
gwerthuso a 
mireinio – 
rhyddhau 
SWW  

SWW / TE + 
Darparwyr Lles  a 
sesiynau bugeiliol 
 

Fel yn berthnasol Yn flynyddol 

AMCAN CYDRADDOLDEB 3 
(dylid ei gysylltu â'r nodweddion gwarchodedig): 

 

Sicrhau bod ansawdd a defnydd ein Casglu Data a Monitro Cydraddoldeb yn nodwedd barhaus o ran gwella ein hysgol 

Canfyddiadau gwaith ymgysylltu (e.e. blaenoriaethau sydd wedi'u nodi sy'n deillio o arolygon rhanddeiliaid, cyfarfodydd, gweithdai, ac ati)  
• Ymgynghori gyda chydlynwyr ADY ysgolion cynradd er mwyn trosglwyddo gwybodaeth  
• Ymghynhori â swyddogion data yr ALl  
• Cyfarfodydd Pontio (Athrawes Bontio + y tîm Bugeiliol a Swyddogion Gweinyddol ysgol) 
• Trafodaethau gyda rheini ble bo hynny’n berthnasol 
• Trafodaethau is-bwyllgor Llywodraethol Lles a Chynhwysiant 

Meini prawf llwyddiant 
• Gall staff gynllunio a pharatoi yn briodol; trefniadau setio/grwpio y pynciau craidd, grwpiau bugeiliol ac adnoddau gwersi (dosbarth 

cynhwysol).   
• Mynediad gan y Staff Gweinyddol / ALNCO a thîm Bugeiliol – er mwyn asesu yn ôl anghenion disgyblion.  
• Mae gwerthuso data yn llywio arferion a gweithdrefnau yn yr ysgol.  
• Mae achwynwyr yn fodlon gyda’r ffordd y mae ei chwyn wedi'i datrys ac mae gweithdrefnau Cwynion ffurfiol yn fach iawn.  
Camau 

gweithredu 
Disgrifiad 

 
Adnoddau / 

Cost 
Cyfrifoldeb 
Arweiniol 

Dyddiad dechrau Dyddiad gorffen 

1.1 Sicrhau bod data cydraddoldeb a gesglir o’r 
ysgolion clwstwr yn fanwl gywir (gan gynnwys 
dewisiadau enwau cyfreithiol a’r enwau a ffefrir) – 
a sicrhau casglu'r data diweddaraf mewn 
perthynas â'r nodweddion gwarchodedig 

Amser 
cyfarfodydd 
Pontio / rhan 
o gylch gwaith 
athro pontio 

HG / Athro Pontio / 
Ar.Bl.7 

Mai - Gorff 2023  Parhaus 

1.2 Diweddaru gwybodaeth cydraddoldeb disgyblion 
yn rheolaidd ar SIMS  

Amser 
diweddaru 
data 

Athro Pontio / Tîm 
Gweinyddol 

Mai 2023 Yn ôl yr angen 
(man lleiaf yn 
flynyddol) / 
Parhaus  

1.3 Monitro ac olrhain digwyddiadau i gynnwys 
bwlio/hiliol/homoffobig/gwrth-anabl/rhywiaethol a 
bwlio yn ymwneud â chrefydd neu gredoau – gan 
sicrahu log effeithiol wedi'i ddiweddaru gan y 
Prifathro Cynorthwyol a'i anfon i’r ALl bob tymor 

Amser 
cyfarfodydd 
Lles a 
Chynhwysiant 

HG Parhaus + 
adroddiad 
tymhorol i’r ALl 

Parhaus 

1.4 Parhau i sicrhau bod unrhyw gwynion gan 
ddisgyblion, rhieni/gofalwyr a staff yn cael eu trin 
yn briodol – gg delio gydag unrhyw gŵyn mewn 
ffordd onest ac agored a gwneud defnydd o’r 
weithdrefn gwyno ffurfiol os nad oes modd datrys 
cwynion yn anffurfiol. 

 UDA Medi 2022 
ymlaen 

Parhaus 

AMCAN CYDRADDOLDEB 4 * 
(dylid ei gysylltu â'r nodweddion gwarchodedig): 

 

Gweithio tuag at ddod yn Ysgol Parchu Hawliau er mwyn helpu ein disgyblion i dderbyn a dathlu gwahaniaeth ac amrywiaeth,  
a’u bod yn datblygu cwmpawd moesol cryf 

Canfyddiadau gwaith ymgysylltu (e.e. blaenoriaethau sydd wedi'u nodi sy'n deillio o arolygon rhanddeiliaid, cyfarfodydd, gweithdai, ac ati)  
• Ymgynghori gyda Senedd yr ysgol / pwyllgor ‘Parch’ 
• Holiaduron llais rhanddeiliaid 
• Trafodaethau gyda disgyblion, rheini a staff  
• Trafodaethau is-bwyllgor Llywodraethol Lles a Chynhwysiant 

Meini prawf llwyddiant 
• Hawliau plant yn rhan annatod o ethos a diwylliant yr ysgol, gan arwain at wella lles a llwyddiant academaidd.  
• Mae pob disgybl yn teimlo bod ganddynt rywun i wrando arnyn nhw, a bod eu barn a’u sylwadau'n cael eu gwerthfawrogi. 
• Mae pob disgybl yn ymwybodol o egwyddorion cydraddoldeb, urddas, parch, gwahaniaeth a chyfranogiad.  
• Mae pob disgybl yn ymwybodol o'u hawliau ac yn defnyddio iaith briodol i gyfleu eu meddyliau/syniadau.  
• Mae'r holl staff yn ymwybodol o hawliau plant ac yn defnyddio'r iaith i gyfleu meddyliau/syniadau i'r disgyblion.  
• Gwell ymddygiad ymhlith disgyblion. 
• Mae effeithiau cadarnhaol ar berthnasau rhwng disgyblion a'u cyfoedion, yn ogystal â disgyblion a staff. 
Camau 

gweithredu 
Disgrifiad 

 
Adnoddau / 

Cost 
Cyfrifoldeb 
Arweiniol 

Dyddiad dechrau Dyddiad gorffen 

1.1      
1.2      
1.3      
1.4      

 
* I’w terfynu yn rhan o waith 2023 – 2024 ymlaen (Ymgyfarwyddo gyda disgwyliadau gwobr efydd Ysgol Parchu Hawliau yr UNCR 
gg cwblhau holiadur RRSN a chreu cynllun gweithredu – Blaenoriaeth Cynllun Gwella Ysgol 2023-24) 

CASGLIAD 
 
Mae'r mater o gyllid yn parhau i fod yn ffactor hanfodol er mwyn gwaredu’r rhwystrau i ddysgu ar gyfer disgyblion âg unrhyw fath o 
rwystrau i’w dysgu.  Mae'r defnydd o dechnoleg briodol yn sicrhau y gall y disgyblion hyn brofi pob agwedd o fywyd yr ysgol a chael 
cyfleoedd cyfartal fel eu cyd-ddisgyblion.  Mae cynhwysiant yn gweithio gyda’r gyllid briodol ar gyfer adnoddau gan gynnwys 
adnoddau dynol.   
 
Caiff yr rhan fwyaf o ddisgyblion fynediad llawn i fywyd yr ysgol ond mae sicrhau hyfforddiant a chefnogaeth parhaus yn allweddol i 
lwyddiant y cynllun hwn. Ceir manylion am ddisgyblion penodol ym Mhroffiliau Un Dudalen disgyblion penodol.  
 


